
КАСПИЙ ТЕҢІЗІНІҢ ХАЛЫҚАРАЛЫҚ-ҚҰҚЫҚТЫҚ МӘРТЕБЕСІНІҢ  
ҚАЛЫПТАСУЫ КЕЗЕҢДЕРІ 

Огланов Куанышбек Эсенулы 

kuan.oglanov@bk.ru 

магистрант профильного направления специальности 
 Международное право кафедры международного права ЕНУ им. Л.Н. Гумилева, Нур-

Султан, Казхастан   
 

2018 жылы 12 тамызда Ақтау қаласында өткен V Каспий саммиті Каспий маңы елдері 
мемлекет басшыларының «Каспий теңізінің құқықтық мәртебесі» туралы Конвенцияға қол 
қоюымен аяқталды. Бұл - Әзербайжан Республикасы, Иран Ислам Республикасы, Қазақстан 
Республикасы, Түркіменстан Республикасы және Ресей Федерациясы дипломаттарының 20 
жылдан астам жүргізген келіссөздері мен атқарған ауқымды шараларының жемісті нәтижесі, 
әрі тарихи оқиға. Өйткені Каспий теңізінің құқықтық мәртебесі ұзақ жылдар бойы 1921 
жылғы Кеңес Одағы мен Парсы елі арасында жасалған келісіммен реттеліп келген болатын. 
1991 жылы Кеңес Одағының ыдырауына байланысты, Каспийдің жағасында бұрынғыдай екі 
мемлекет емес, бес тәуелсіз мемлекет пайда болды. Бұл бес мемлекеттің Каспийдің 
құқықтық мәртебесіне қатысты өз ұстанымдары бар еді. Бір-бірімен сәйкес келе бермейтін 
ұстанымдарды өзара келістіріп, үйлестіріп, Каспий теңізінің жаңа құқықтық мәртебесін 
анықтау үшін бес мемлекет ұзақ уақыт бірлесе жұмыс атқаруына тура келді. 

V Каспий саммитінде ҚР Президенті Н.Ә. Назарбаев барлық бес мемлекет те теңіздің 
құқықтық режимін айқындауға күш-жігер салғанын айтты: «Конвенцияны даярлау 
процесінде барлық елдер саяси тұрақтылықты қамтамасыз ету, Каспий өңірін дамыту, оның 
табиғи байлығын сақтау сияқты мүддені ұстанды. Конвенция - Каспий теңізінің 
Конституциясы іспетті. Ол теңіз маңы елдерінің құқықтары мен міндеттемелеріне қатысты 
мәселелердің барлық кешенін реттеуге негізделген. Сондай-ақ, құжат жалпы өңір 
қауіпсіздігінің, тұрақтылығының және гүлденуінің кепілгері болуға арналған» [1]. 

https://www.un.org/ru/icj/statut.shtml
mailto:kuan.oglanov@bk.ru

Каспий теңізінің қазіргі заманғы құқықтық мәртебесі туралы мәселені қозғамас бұрын 
оның қалыптасу кезеңдеріне тоқтала кеткен жөн. Каспий өзі орналасқан аймақта ғасырлар 
бойы жағадағы мемлекеттер ғана емес, сонымен бірге батыс мемлекеттері тарапынан да 
геосаяси маңызы бар аумақ болып келген. Каспий теңізі туралы алғашқы мәліметтер 
антикалық дәуір авторларының еңбектерінде қозғалады. Каспий теңізі мәселесі көне 
заманнан бері зерттеліп, ол туралы бірқатар еңбектерде жазылып келеді.  

Кейбір ғалымдар мен саяхатшылар Қара теңізден Манычтық бұғазы арқылы Каспийге 
келген. Гегатей Милет, Геродот, Аристотель, Эратосфен сияқты және т.б. кейінгі кездегі 
ғалымдар мен географтардың еңбектерінде Каспий тұйық бассейн немесе мұхит шығанағы 
ретінде сипатталады. Страбон оны батыстан шығысқа қарай параллельге созылған бассейн 
ретінде сипаттайды [2, 90-91б]. 

Бізге жеткен деректер бойынша, ортағасырларда Оңтүстік Каспийді 760-761 жылдары 
Аббасидтер жаулап алғаны белгілі. 1722 жылға дейін өңір Персияның ықпалында болды. 
Сефевид әулеті (1501-1722) оған үлкен мән берді. Сефевидтер Каспий маңы оңтүстік 
бөлігінің тұрғындары арасында шиизмді сәтті таратты. Сауда кеме қатынасы белсенді 
дамыды, мұнда генуялық, кейін британдық көпестер болды [3, 182-220б]. 

Алайда, бұл өңірге тек қана Персияның мүддесі болған жоқ. Сонымен бірге, Ресей 
империясы тарапынан да бұл Каспий теңізі мен Каспий маңы аймағына деген саяси-
экономикалық және әскери мүдделер болды.  

IX ғасырда өмір сүрген Шығыстың белгілі тарихшысы Имам Абуль-Хасан Әли-
Масудидің айтуынша, алғашқы орыстар Каспий өңірінде шамамен 880 жылы пайда болды, 
сол кезде олар Абескун аралын басып алды. 1554 жылы Иван ІV (Грозный) Қазанды жаулап 
алып, Астрахань хандығын жойғаннан кейін Каспий теңізіне тікелей жол ашылды. 
Зерттеушілер билік басына Романовтар отбасы келіп, билік біртіндеп орталықтандырыла 
бастағаннан кейін Ресейдің Каспийге және оған іргелес жерлерге деген қызығушылығы арта 
бастағанын айтады. XVIII ғасырдың басында Каспийді I Петр (1722-1723) парсы жорығы 
нәтижесінде жаулап алған болатын. I Петр 1722 жылдың қарашасында Астраханьдағы 
әскери порттың құрылысы туралы жарлық шығарды. Ғалымдар дәл осы Жарлық Каспий 
теңізінің әскери экспансиясының құқықтық негізін қалады деп санайды. 1723 жылы орыс 
әскерлері Парсы қаласы Рештті алғаннан кейін, парсылар өздерінің жеңілгендерін 
мойындады. 1723 жылдың 12 қыркүйегіндегі Петербург трактаты бойынша Персия Дербент 
қаласы, Баку, Гилянск, Мазандаран және Астрабадск провинцияларын Ресейге беріп, шын 
мәнінде Каспий теңізіндегі Ресейдің үстемдігін мойындады [4, 68б].  

Ғалымдардың пікірінше, Каспийдің халықаралық-құқықтық мәртебесінің қалыптасуына 
Ресей мен Парсы елі және Ресей мен Ұлы Британия арасындағы Каспийге қатысты мүдделер 
қайшылығынан туған таластар әсер еткен. 

Каспий теңізінің құқықтық мәртемесіне қатысты келесі халықаралық құқықтық тарихи 
құжат – ол 1732 жылдың Решт шарты. Аталған шарт Персия берген кейбір аумақтарға 
Ресейдің меншік құқығын орнатты, теңіздегі, сондай-ақ Аракс және Кура өзендері бойынша 
сауда және навигация еркіндігін бекітті. Бұл шарттың 1723 жылғы келісім-шарттан 
айырмашылығы, Персия үшін кеме қатынасына кейбір құқықтарды көздеді. 

Кейін Ресей империясы 1784 жылы Махачкаланы, 1796 жылы Дербентті, ал 1806 жылы 
Бакуды жаулап алды. 1813 жылдың 24 қазанында Гюлистан ауылында Ресей мен Персия 
арасында Гюлистандық бейбіт шартқа қол қойылды. Шартқа сәйкес, Персия Дағыстан, 
Грузия, Мегрелия, Имеретия, Гурия, Абхазия және Әзірбайжанның солтүстік бөлігінің 
Ресейге көшуін мойындады. Ресей империясына Талыш хандығының бір бөлігі де кетті. 
Келісім шарт Ресейге Каспийде әскери флотты иеленуге айрықша құқық берді. 

Жоғарыда аталған тарихи құжаттарға жасалған талдау Каспий теңізіне қатысты мәселеде 
Парсы елі әрдайым Ресей империясының алдында өзінің белгілі бір құқықтарынан бас 
тартып отырғанын, сол арқылы шах мұрагерлерінің билік басында қалуына кепілдік алып 
отырғанын байқаймыз. Яғни, аталған шарттар тең тараптардың арасында жасалған жоқ. 

1828 жылы кезекті соғыстан кейін Персия Каспийді бақылауын түпкілікті жоғалтты. 
1828 жылғы 22 ақпанда Ресей мен Персия арасында жасалған Туркманчай шарты екі 
мемлекеттің кемелерінің сауда кеме қатынасына құқығын мойындады, бірақ Персияға әскери 
флотты ұстауға тыйым салды. Бұл ереже 1921 жылы қол қойылған Бейбітшілік пен достық 
туралы Ресей-Парсы келісім шартына дейін сақталды. 

1921 жылы 26 ақпанда Кеңестік Ресей мен Иран арасындағы шарт Мәскеуде жасалды. 
Кеңестік Ресей тарапынан Г. В. Чичерин мен Л. М. Қарахан, Иран тарапынан елшісі 
Мошавероль-Мемалек (Али Голи-хан Ансари) қол қойды. Қол қойылған күннен бастап 
күшіне енді және Кеңестік Ресей мен Иран арасындағы дипломатиялық қарым-қатынастарды 
орнатуға бастама қойды. Осы шартта Ресей екі тараптың да өз туын көтеріп Каспий теңізі 
бойынша еркін жүзу құқығына ие болатынына келісті. Иран Ресейге Каспийдің оңтүстік 
жағалауындағы балық кәсіпшілігін пайдалану құқығын беруге, сондай-ақ Ресей үкіметі оған 
қайтарған концессияны қандай да бір үшінші мемлекетке немесе оның азаматтарына 
бермеуге міндеттенді. Тараптар қысқа мерзімде сауда қатынастарын жаңғыртуды, бір-біріне 
өз аумақтары арқылы тауарлар транзитіне құқық беруді, телеграф және почта байланысын 
қалпына келтіруге кірісуді шешті [4, 14б]. 

1921 жылғы осы шартты ғалымдар Каспий мәртебесінің базистік құқықтық көзі ретінде 
санайды. Бұл туралы ресейлік зерттеуші Н.М. Хурчак былай деп жазады: «өкінішке орай, 
тарих, саясат және заң әдебиеттерінде 1921 жылғы Шарт толыққанды талданбаған. Көптеген 
ғалымдар Кеңес Одағы мен Персия (30-шы жылдардан кейін ресми атауы — Иран) бұл 
құжат арқылы үшінші елдердің саяси-экономикалық мүдделерін елемегенін және өздерінің 
ықпал ету саласын бөлу туралы уағдаласқанын байқамайды. Іс жүзінде олар Каспийде 
басқалардың қолы жетпейтін жабық және мазмұны бойынша отаршылдық мәртебе орнатты, 
Иран өзін кемсітетін тараптың жағдайын өз еркімен қабылдады»[5, 20б]. 

Бұдан кейінгі жылдарда да Кеңес Одағы мен Иран арасында Каспий мәселесіне қатысты 
бірнеше халықаралық келісімдер жасалды. Бірақ олардың ешқайсысы Каспийдің 
халықаралық-құқықтық мәртебесін толыққанды айқындаған жоқ. Кеңес Одағы мен Иран 
арасындағы барлық шарттар теңізде кемелердің жүзуі, балық аулау еркіндігі мен балық 
аулау аймақтары мәселелерін ғана реттеді, тіпті екі мемлекеттің Каспий теңізіндегі шекарасы 
да анықталмады. Тіпті Кеңес Одағы тарапынан Каспийдегі КСРО шекарасы біржақты 
белгіленді десе де болады. Оған мысал - 1934 жылғы қарашадағы КСРО ІІХК-нің Каспий 
теңізіндегі мемлекеттік шекара деп жағалаудың құрлықтағы шекарасының қарама-қарсы 
нүктелерін, яғни Астардан Гасан-Кулиге дейін жалғайтын сызықты санауды ұсынып КСРО 
СІХК жолдаған хаты. СІХК бұл ұсынысты ішкі нұсқаулық тәртібімен бекітті. 

Каспийге қатысты жасалынған 1940 жылғы шарт 1921 жылғы шартта және барлық 
кейінгі келісімдерде жарияланған принциптерді дамытты, тек жағалаудағы мемлекеттерге 
тиесілі кемелердің ғана Каспий теңізі бойынша жүзуге құқығы бар екенін, ал осы кемелер 
мен порттарда жұмыс істейтін шетелдік персоналдың өз қызметін келісім-шарттарда 
белгіленген шектерде шектеуге тиіс екенін атап өтті. Келісім-шартта балық аулау аймағы деп 
аталатын 10-мильдік теңіз аймағы (11-бап) көзделгені жаңалық болды [6, 14 б]. 

1991 жылы Кеңес Одағы тарағанға дейін Каспийге құқықтық мәртебесін реттейтін 
негізгі құжаттар - осы 1921 жылғы «Бейбітшілік пен достық туралы» Кеңес Одағы мен Иран 
арасындағы шарт пен 1940 жылғы «Сауда және теңізде жүзу туралы» Кеңес Одағы мен Иран 
арасындағы шарт болды.  

Кеңес Одағының ыдырауына байланысты Каспий жағалауында пайда болған бес тәуелсіз 
мемлекет – Әзербайжан Республикасы, Иран Ислам Республикасы, Қазақстан Республикасы, 
Түркіменстан Республикасы және Ресей Федерациясы арасында Каспийді пайдалану, оның 
қоршаған ортасын қорғау, шекаралық аймақтарын белгілеу, онда жүзу мен қайраңын игеру 
сияқты жаңа өзекті сұрақтарды шешу қажеттілігі туындады. 

Каспий теңізінің құқықтық мәртебесін анықтау жөніндегі келіссөздер 1992 жылы бес 
Каспий маңы мемлекетінің теңізіндегі ынтымақтастық мәселелерін реттеу мақсатында 
басталды. 1992 жылы қазан айында Тегеранда Каспий маңы мемлекеттерінің өкілдері Каспий 

маңы елдерінің ынтымақтастығы жөніндегі ұйым құру және Каспий теңізі деңгейін зерттеу, 
қоршаған ортаны қорғау, биоресурстарды сақтау және пайдалану, Каспийдің құқықтық 
мәртебесі, кеме қатынасы, ғылыми мәселелер бойынша бірқатар комитеттерді тез арада 
қалыптастыру қажеттілігі туралы келісімге келді. 

1993 жылдың қазан айында Астрахань қаласында өткен Каспий маңы мемлекеттері 
үкімет басшыларының Кеңесі Каспий теңізінің проблемаларын, атап айтқанда оның көптеген 
экологиялық-ресурстық проблемаларын шешу жөніндегі бірлескен қызметтің негізгі 
бағыттарын айқындады. Бұл ережелер кейіннен 1994 жылғы мамырда Алматыда 
қабылданған Әзербайжан Республикасы, Қазақстан Республикасы, Иран Ислам 
Республикасы және Ресей Федерациясы өкілдерінің кеңесінде Қоршаған ортаны қорғау 
саласындағы ынтымақтастық туралы Декларацияда дамытылды. [7, 123б]. 

Бұдан кейін де Каспий теңізіне қатысты жағадағы мемлекеттердің арасында бірнеше 
халықаралық актілер қабылданды.  

Мәселен, 1997 жылы 10 маусымда Қазақстан Республикасы мен Әзербайжан 
Республикасы арасында Каспий теңізінің құқықтық мәртебесі туралы көпжақты Конвенция 
бекітілгенге дейін, теңіздегі орта сызықтағы өздерінің ұлттық секторына тиесілі 
шекараларды ұстану мен өзара іс- әрекеттің түрлі салаларында ынтымақтастықты 
жандандыру туралы ұстанымдарын мәлімдейтін Ынтымақтастықты одан әрі дамыту мен 
күшейту жөніндегі Декларацияға қол қойылды. Сонымен қатар, Декларацияда келешекте 
өзінің мұнайын Каспий теңізі арқылы Әзірбайжан мен Еуропаға тасымалдау жөніндегі 
қазақстандық тараптың ниеті бекітілді. 2001 жылы 29 қарашада Қазақстан мен Әзірбайжан 
екі мемлекет арасындағы Каспий теңіз түбі шекараларын бөлу туралы Келісімге қол 
қойылып, Қазақстан Республикасы 2003 жылы 2 шілдеде ратификациялады [8, 124-130б]. 

1998 жылғы Қазақстан мен Ресей арасындағы келісім де ерекше мағынаға ие [16]. 
Қазақстан Республикасы 14 қараша 2002 жылы,  Мәскеуде 6 шілде 1998 жылы қол қойылған, 
Ресей Федерациясымен жерасты байлықтарын қолдану егеменді құқығын жүзеге асыру 
мақсатында Каспий теңізінің солтүстік бөлігінің теңіз түбін анықтау туралы Келісімін 
ратификациялады.  

Әзірбайжанның халықаралық құқық саласындағы заңгері Р. Мамедовтың әділ пікірінше, 
1998 жылы 6 шілдедегі Қазақстан мен Ресей арасындағы келісімдегі алғаш рет қолдау тапқан 
шекараның модификацияланған орта сызығы «халықаралық құқықтың өзіндік новелласы» 
болып табылады [6, 18б]. 

2003 жылы 14 мамырда Алматыда Қазақстан, Әзірбайжан мен Ресей арасында Каспий 
теңіз түбі іргелес аумақтарын бөлу сызығының түйісу нүктесі туралы үшжақты Келісімге қол 
қойылды. Қазақстан бұл Келісімді 2003 жылы 4 желтоқсанда ратификациялады. 

Сондай-ақ, 2003 жылдың 4 қарашасында Каспий теңізінің теңіз ортасын қорғау туралы 
негіздемелік конвенция және оған жасалған төрт хаттамаға, 2014 жылдың 2 желтоқсанында 
Қазақстан Республикасы мен Түрікменстан арасындағы Каспий теңізінің түбін Қазақстан 
Республикасы мен Түрікменстан арасында бөлу туралы келісімге қол жеткізілді [9]. 

Көріп отырғанымыздай, 1991 жылдан кейін Каспий жағалауы елдерінің арасында 
Каспий теңізіне қатысты көптеген халықаралық актілер қабылданды. Бірақ олардың 
ешқайсысы Каспийдің халықаралық-құқықтық мәртебесін түпкілікті анықтаған жоқ, осы 
мемлекеттің Каспийге қатысты ұстанымдары мен мүдделеріне толығымен сай келген жоқ. 

Осылай, Каспийдің ұзақ жылдар бойы анықталмаған құқықтық мәртебесін айқындайтын 
«Каспий теңізінің құқықтық мәртебесі» туралы Конвенцияға 2018 жылы 12 тамызда қол 
қойылды. Аталған Конвенцияның 22-бабына сәйкес, Конвенция депозитарийге 5-ші 
ратификациялық грамота тапсырылған күннен бастап күшіне енеді. Конвенцияның 
депозитарийі болып табылатын Қазақстан Республикасы Сыртқы істер министрлігінің ресми 
сайтында әзірше Конвенцияның күшіне енбегені жазылған [9]. Бұл әрине, уақытша жағдай 
екені, Конвенцияға қол қойған мемлекеттердің ішкі заңнамасына сәйкес, белгілі бір заңдық 
процедуралардан өткен соң (ал ол белгілі бір уақытты алады), Конвенция күшіне енері сөзсіз. 

Сонымен, «Каспий теңізінің құқықтық мәртебесі» туралы Конвенцияға сәйкес, бұдан 
былай Каспий теңізінің теңіз акваториясы түрлі режимдермен аймақтарға бөлінеді. Тараптар 
ені 15 теңіз милінен аспайтын аумақтық суларды белгілейді, бұл ретте олардың сыртқы 
шекаралары мемлекеттік шекара мәртебесіне ие. Аумақтық сулардан кейін әрбір мемлекеттің 
өзінің айрықша құқықтары бар он мильдік балық аулау аймақтары жалғасады. Биологиялық 
ресурстардың бірегей популяциясын сақтау мақсатында барлық акватория бойынша балық 
аулау келісілген ұлттық квоталар негізінде жүзеге асырылады. Балық аулау аймақтарынан 
тыс теңіз аймағы ортақ су кеңістігі болады. Мемлекеттік шекаралардан тыс теңізде жағалау 
елдерінің тулары астындағы кемелер үшін жүзу еркіндігі қолданылады. Сонымен қатар, 
Конвенция нормаларына сәйкес, жер қойнауын пайдалануға және басқа да заңды 
шаруашылық-экономикалық қызметіне олардың егемендік құқықтарын іске асыру 
мақсатында Каспий теңізінің түбі мен қойнауын секторларға бөлу халықаралық құқықтың 
жалпыға танылған принциптері мен нормаларын ескере отырып, шектес және қарсы жатқан 
мемлекеттердің өзара келісімдері бойынша жүзеге асырылады. 

Техническое регулирование в рамках Евразийского экономического союза – важный 

инструмент развития торговли для стран-участниц. В Союзе учреждены основные 
институты, происходит формирование эффективного наднационального законодательства, 
что позволяет результативно решать проблемы этапа становления и наращивать 
эффективность управления в данной области. В государствах-членах Союза также понимают 
важность интеграции в мировое экономическое пространство, где не последнюю роль играет 
система технического регулирования, гармонизированная с требованиями международных 
соглашений в этой области. 

